
Resumo: 

Neste traballo decidimos estudar as características dos diferentes tipos de termoplásticos para procurar 

formas nas que os podemos reempregar e remodelar para crear novos produtos e así fomentar a economía 

circular. Dos plásticos estudados, ao final conseguimos empregar con éxito: HDPE para remoldeado co ferro 

de pasar e no forno;  PS transparente aproveitando a súas características termorretráctis; e PP das máscaras 

tamén empregando o ferro e LDPE.  Non tivemos éxito ao empregar plásticos tipo PET e os outros tipos de 

plásticos foron descartados debido ou ben a súa perigosidade, dificultade de identificación ou baixa 

dispoñibilidade.  Entre os retos aos que nos enfrontamos estivo o de fragmentar os materiais para utilizalos 

despois, que resultou ser moi laborioso.  

 

Introdución 

Os plásticos son baratos, é fácil traballar con eles, pódense moldear, son lixeiros, soen ser impermeables, son 

bos illantes eléctricos, acústicos e térmicos (aínda que a maioría non resisten altas temperaturas) e son 

bastante resistentes á corrosión. 

Iso fai deles un material moi empregado para multitude de aplicacións e produtos, moitos dun solo uso, que 

logo son botados ao lixo. 

Según datos de Plastics Europe, no 2018 aproximadamente a metade dos plásticos consumidos en España 

enviáronse a reciclar, se temos en conta que non todo o plástico que se envía a reciclar acaba sendo reciclado, 

esta cifra redúcese aínda máis.  Por outro lado,  un 34%  dos plásticos acabaron nos vertedoiros de lixo sen 

posibilidade de ser reempregados e con risco de rematar incorporándose as correntes de auga superficiais e 

incorporándose ao medio natural. 

 

Antecedentes/estado da cuestión  

Coñecer que tipos de termoplásticos existen e cales son máis seguros para poder traballar con eles de xeito 

seguro é fundamental para este proxecto. O colectivo de OneArmy, dentro do seu proxecto de código aberto 

Precious Plastic que busca a creación de redes de reciclaxe xestionadas polas comunidades locais para 

favorecer así a economía circular teñen unha sección onde explican os tipos de plásticos que hai así como as 

consideracións de seguridade que hai que ter en conta á hora de traballar con plásticos.  

https://www.onearmy.earth/
http://preciousplastic.com/

Deste xeito os plásticos se clasifican nas seguintes categorías en función da súa composición:  

Tipos de plásticos segundo a súa composición e simboloxía cos que son identificados nos envases. Fonte: 

Precious Plastic. CC-BY 

En canto ás temperaturas de moldeado e fusión as temperaturas de moldeado en todos os casos son sempre 

menores cas de fusión 

 

Obxectivos da investigación 

O obxectivo do noso traballo é xerar métodos para empregar os plásticos de refugallo da nosa vida diaria e 

darlles unha segunda vida mediante a creación doutros produtos con eles.  

Para iso identificamos os tipos de plásticos que existen ao noso redor, as súas características e propiedades e 

posibles métodos de reutilización dos mesmos mediante técnicas de remodelado térmico.  

 

Materiais e métodos  

Unha vez identificados os tipos de plásticos e seleccionados con cales decidimos traballar, pasamos a recoller 

plásticos desas categorías e a experimentar coas súas propiedades e diferentes métodos de remoldeado de 

baixo custo ao noso alcance. 

Ao principio empregamos tesoiras para fragmentar os plásticos, pero rematamos con metodoloxías alternativas 

como a picadora para os plásticos máis finos. 

Entre os métodos de remoldeado estaban o uso do ferro de pasar e o uso dun pequeno forno que situamos 

dentro da campá extractora do laboratorio para minimizar a posible emisión e inhalacións de gases tóxicos 

durante a nosa experimentación. 

Logo buscamos aplicacións e novos produtos que poden ser formados por estes. Para iso, empregamos tanto 

fontes na rede como a nosa imaxinación. 

  

Resultados  

As primeiras probas que fixemos foron metendo diferentes tipos de plástico no forno incrementando 

a temperatura de xeito progresivo dende os 100ºC en intervalos de 25ºC,  obtendo os seguintes 

resultados: 

PET – endurece a partir dos 100⁰C e cando alcanza os 150⁰C encolle. 

HDPE – perde a forma e cúrvase a partir dos 100⁰C e cando alcanza os 150⁰C encolle. 

LDPE – encolle a partir dos 100⁰C e cando alcanza os 150⁰C comeza a fundir. 

PP – encolle e escurece a partir dos 125⁰C e cando alcanza 150⁰C endurece. 

PS – encolle, endurece e cúrvase aos 100⁰C, aos 125⁰C aplánase de novo, a partir dos 150⁰C segue 

a encollerse e parece un vidro. 

PVC – non se empregou xa que é tóxico ao quentarse.  

 

Comezamos pois a explorar diferentes metodoloxías para remoldear e reempregar os diferentes 

plásticos. Empregamos basicamente dous métodos: o ferro de pasar (separándoo do plástico por 

papel de forno para que non se pegara) e o forno. 

 

Conclusións 

O HDPE, PP das máscaras e o PS transparentes foron os plásticos que resultaron máis fáciles para traballar 

con eles e con resultados máis vistosos. Co PP empregado nas máscaras e en concreto co das máscaras 

infantís de cores e deseños vistosos conseguimos materiais interesantes que imitan ao textil e que poden ter 

aplicacións interesantes na creación de produtos. Co PS colgantes para facer pendentes e bisutería. E o HPDE 

resultou ser moi fácil de traballar co ferro pero menos co forno. 

